
Програма за 
работа 2024-2030 

Љупчо Коцевски  

Кандидат за  
Јавен обвинител на  
Република Северна Македонија  

ПРОГРАМА 
за работата на јавното обвинителство  

за период од 2024 до 2030 година 

Одговорно  

лидерство  

Јавното обвинителство е 

организирано според 

принципите на хиреархија 

и субординација, но со 

нагласена самостојност и 

одговорност на јавните 

обвинители во вршењето 

на функцијата. 

Исклучително е важно 

личноста која ја има 

раководната улога во оваа 

институција да 

манифестира одговорно 

лидерство, да овозможи 

да се зголеми довербата 

на јавноста во 

постапувањето и да биде 

гаранција за заштита на 

јавниот интерес и за 

почитување на 

човековите слободи и 

права. 

КУЛТУРА НА 

ПРОФЕСИОНАЛЕН И 

ЛИЧЕН ИНТЕГРИТЕТ 

Преку континуирано 

јакнење на 

професионалниот и 

личниот интегритет, 

јавните обвинители може 

да ја зацврстат својата 

улога во правосудниот 

систем.  

Вовед 
 

Јавното обвинителство како единствен и 

самостоен државен орган има надлежност да ги 

гони сторителите на кривични дела и на други 

со закон утврдени казниви дела. 

Во организационата структура на 

обвинителството спаѓаат:  

 

 

- Јавно обвинителство на Република 

Северна Македонија кое е основано за 

целата територија на Република 

Северна Македонија и постапува пред 

Врховниот суд,  

 

- Виши јавни обвинителства, кои 

постапуваат пред Апелационите 

судови во Скопје, Штип, Битола и 

Гостивар 

 

- Основни јавни обвинителства - вкупно  

22 кои постапуваат пред основните 

судови и 

 

- Основно јавно обвинителство за 

гонење на организиран криминал и 

корупција, основано за целата 

територија на Република Северна 

Македонија 

Освен раководна улога во 

јавнообвинителска струкура, надлежностите 

во делот на организација на работата, 

гарантирањето на квалитетот и 

ефикасноста на работењето и 

овозможувањето на успешно и непречено 

функционирање на обвинителството, 

Јавниот обвинител на Република Северна 

Македонија, носи особено голема 

одговорност за заштита на основните 

принципи врз кои почива обвинителството 

како самостојност, независност, 

непристрасност и професионалност. 

Имајќи ја предвид ваквата позиција на 

Јавниот обвинител на Република Северна 

Македонија, оваа програма ја отсликува 

мојата визија за приоритетите на 

обвинителството, клучните стратегии кои ќе 

го насочуваат развојот на институцијата и 

најважните активности кои се неопходни за 

успешна реализација на приоритетите и 

стратегиите.  

 

Кратка содржина 

Вовед стр.1 

Приоритети стр.2 и 3 

Клучни стратегии стр.4 

Планирани активности стр.5 

 Заклучок стр.6 



 

  

Решителна борба против 

криминалот  

Посветено ќе се залагам за бескомпромисен 

кривичен прогон на сите сторители на 

кривични дела.  

Приоритетите на обвинителството ќе бидат 

усогласени со приоритетите на ЕМПАКТ 

платформата (Европска 

мултидисциплинарнa платформa за 

сузбивање на криминални закани), 

надополнети со она што согласно 

статистичките показатели во Република 

Северна Македонија е криминалитет од кој 

граѓаните се најмногу засегнати. 

Централно место во овие приоритети зазема 

борбата против корупцијата, сузбивањето на 

организираниот криминал, тероризмот, 

компјутерскиот криминал, трговијата со луѓе, 

сексуалната експлоатација на деца, 

трговијата со мигранти, трговијата со 

наркотични дроги, измамите, економскиот и 

финансискиот криминал, еколошкиот 

криминал, трговијата со оружје, семејното и 

родово базирано насилство, насилството 

извршено преку интернет и слично. 

 

Зајакнување на 

самостојноста, 

непристрасноста и 

професионалноста 

на Јавното 

обвинителство 

 

 

Секогаш и секаде во 

заштита на 

самостојноста и 

независноста на 

Јавното обвинителство, 

гарантирајќи ја 

непристрасноста и 

независноста на 

јавните обвинители во 

одлучувањето, 

стимулирајќи ја 

професионалноста, 

етичноста и 

одговорноста на 

јавните овинители и 

јавнообвинителските 

службеници, ќе се 

заложам за 

бескомпромисна борба 

против корупцијата и 

криминалот, која ќе 

биде длабоко 

втемелена на сите овие 

начела. 

 

 

Зголемување на ефикасноста и 

ефективноста на работењето  

Ефикасноста и ефективноста во 

работењето на јавните обвинителства 

мора да бидат одразени низ јасни и 

мерливи критериуми. Следењето на 

резултатите од работата на сите  

обвинителства ќе биде континуирано, а со 

дигитализација и организација на 

работните процеси директно ќе се 

придонесе за поефикасно постапување.  

Јадрата кои треба да гарантираат 

ефикасни предистражни и истражни 

постапки се истражните центри во јавните 

обвинителства. Идејата во однос на 

истражните центри е тие да бидат брзи, 

модерни, ефикасни и законити во 

прибирањето на доказниот материјал со 

цел во основа да се скратат 

предистражните постапки и за брзо време 

да се излезе на суд со прибраните докази 

за да се врати довербата во системот на 

кривично гонење.  

 

ПРИОРИТЕТИ 

Зголемување на 

транспарентноста, 

ефикасноста и ефективноста 

во работењето на 

обвинителството, како и 

промовирање и стимулирање 

на култура на интегритет. 



Унапредување на меѓународната 

соработка  

Порастот на транснационалниот 

криминалитет и се позачестеното 

искористување на легалните правни и 

економски инструменти за движење и криење 

на приносите од криминал ја позиционираат 

меѓународната соработка на врвот на листата 

на приоритети. Во оваа насока е неопходно 

искористување како на неформалните мрежи 

за обезбедување на релевантни информации 

(Глобалната мрежа на антикорупциски 

агенции за спроведување на законот (GlobE), 

Меѓународната мрежа за одземање на имот 

од Камден (CARIN), апликацијата на мрежата 

за безбедна размена на информациите 

(SIENA), Иницијативата за враќање на украден 

имот (StAR), Групата Егмонт (EGMONT Group), 

Глобалната мрежа на фокусни точки на 

ИНТЕРОЛ за враќање имот и други), така и на 

формалните канали за соработка 

(Европравда, канцеларијата на Европскиот 

јавен обвинител и слично). Јавното 

обвинителство мора да ги негува и 

дополнително да ги развива и можностите за 

директна соработка со обвинителствата од 

другите земји. 

Промовирање и стимулирање на 

култура на интегритет 

Интегритетот на јавниот обвинител е атрибут 

на неговата чесност и праведност. Отпорноста 

на јавните обвинители на било какви форми на 

притисоци и влијанија и нивно професионално 

и принципиелно постапување е клучна за 

неселективна примена на законите и 

реафирмирање на јавното обвинителство како 

гарант на безбедноста на граѓаните и 

заштитник на јавниот интерес. 

Во контекст на јакнење на системот за 

интегритет и одговорност потребно е 

допрецизирање на законските одредби и на 

подазаконските акти за начинот на водење на 

дисциплинска постапка за дисциплински 

повреди  сторени од јавни обвинители. 

 

Транспарентност и отчетност  

Јавното обвинителство има обврска да биде 

транспарентно и отчетно кон јавноста. 

Зголемувањето на транспарентноста во 

постапувањето е предуслов за јакнење на 

довербата на граѓаните во Јавното 

обвинителство. Од  тие причини, Јавниот 

обвинител на Република Северна Македонија 

треба да ја стимулира транспарентноста на 

обвинителството, а секој јавен обвинител треба 

се поттикнува да комуницира со јавноста во 

врска со предметите во негова надлежност. 

Институционалната отчетност за работата се 

одразува и низ редовно информирање на 

надлежните институции за аспектите кои можат 

да ја зголемат ефикасноста на борбата против 

криминалот. 

Финансиска самостојност 

И покрај тоа што Законот за јавното 

обвинителство предвидува буџетот на 

институцијата да изнесува 0,4% од државниот 

буџет за тековната година, одобрениот процент 

секогаш е едвај околу 0,2% или половина од 

законски предвидената сума. Потребните 

финансиски средства треба да се обезбедат за 

да се гарантира независноста и непречената 

работа на обвинителствата, а како Јавен 

обвинител ќе се залагам за финансиска 

независност и самостојност во управувањето 

со буџетските средства. 

 

 

 

ПРИОРИТЕТИ 

 

 

 

 

Преку активно учество 

во работата на 

Советот на јавни 

обвинители, особен 

приоритет ќе ми биде 

унапредувањето на 

начелата на 

самостојност, 

непристрасност и 

професионалност во 

сите сегменти на 

јавнообвинителското 

постапување и 

гарантирање на 

системот на кариерно 

напредување во 

јавноовинителската 

структура врз основа 

на мерит-системот. 

 



 

 

 

 

  

Клучни стратегии  
ОСНОВИ НА 

СТРАТЕШКОТО  

ДЕЛУВАЊЕ  

Јасни и 

предвидливи 

насоки  

Императив во 

дефинирањето на 

стратешките цели и во 

делувањето на јавното 

обвинителство ќе бидат 

препораките од извештаите 

на Европската Комисија и 

другите меѓународни тела 

од областа на правото, со 

цел зајакнување на 

институционалните 

капацитети на 

обвинителството и негово 

доближување до 

европските стандарди. 

Покрај исполнување на 

мерките предвидени во 

стратешките документи 

особено значајно ќе биде 

изнаоѓањето на механизми 

кои ќе обезбедат  сервисна 

ориентација на 

обвинителството кон 

граѓаните и одржливост на 

постигнатите резултати. 

За исполнување на овие 

цели, почитувајќи го 

начелото на поделба на 

власта, обвинителството ќе 

биде отворено за соработка 

со сите релевантни 

институции и активно ќе 

учествува во 

легислативните, 

развојните, информатичко-

комуникациските и други  

проекти и активности. 

 

Најзначајни постоечки 

стратегии  и други  документи :  

√ Развојна секторска стратегија за 

правосудство 2024-2028 

√ Акциски план на развојната сектроска 

стратегија за правосудство 2024-2028 

√ Патокази за реализација на 

приоритетни цели во процесот за 

членство кон Европската Унија 

√ Стратегија за информатичко-

комуникациска технологија во 

правосудството за период 2019-2024 

√ Стратегија за човечки ресурси за 

јавнообвинителската мрежа 

√ Националната стратегија за 

спречување на корупцијата и судирот 

на интереси со акционен план за 

нејзино спроведување 2021-2025 

Најзначајни планирани  

стратегии  и други акти :  

√ Нова стратегија за односи со јавност и 

транспарентност на јавното 

обвинителство  

√ Нова стратегија за поддршка и 

стимулирање на култура на 

интегритет и за унапредување на 

примената на етичките кодекси 

√ Воведување на стандардни 

оперативни процедури и упатства за 

постапување за прашања за кои е 

неопходно унифицирано постапување  

√ Изготвување на нова методологија за 

утврдување на број на јавни 

обвинители и јавно-обвинителска 

служба  

√ Изготвување на нова методологија за 

одржливо буџетско планирање 

УЧЕСТВО ВО ПРОЕКТИ  

Обвинителството е корисник на 

повеќе проекти од странски донатори 

насочени кон подобрување на 

институционалните капацитети на 

обвинителството.  

Дополнително обвинителството 

остварува соработка со донатори во 

насока на унапредување на 

техничките и стручни капацитети. 

 

Заради ефикасно искористување 

на средствата од финансиска 

помош неопходно е 

воспоставување на одделение за 

аплицирање, координација и 

имплементација на проектни 

активности. 

 

 



 

 

 

  

Планирани активности КОНФИСКАЦИЈА 

НА ИМОТ   

Нов приоритет во 

кривичните 

постапки   

Конфискацијата на имот и 

барањата за определување 

на мерки за привремено 

обезбедување на имот ќе 

бидат поставени како нов 

приоритет во кривичните 

постапки. Јавното 

обвинителство ќе се залага 

за уредување и олеснување 

на законските процедури за 

конфискација на незаконски 

стекнатиот имот. 

ФИНАНСИСКИ 

ИСТРАГИ  

Зајакнување на 

капацитетите   

Имплементацијата на 

стандардните оперативни 

процедури за водење 

финансиски истраги. 

Дополнително 

унапредување на законската 

регулатива за финансиски 

истраги и проширена 

конфискација, во согласност 

со европските стандарди. 

СТРАТЕШКО  

ПАРТНЕРСТВО  

Нов пристап во 

борба против 

корупцијата  

Градење стратешко 

партнерство со сите 

релевантни чинители во 

борбата против корупцијата 

– државни институции, 

невладини организации и 

медиуми. Промоција на 

координиран 

мултиинституционален 

пристап за борба против 

корупцијата. 

√ Во соработка со Здружението на 

јавните обвинители, 

воспоставување независен 

механизам за заштитено 

пријавување преку кој јавните 

обвинители ќе можат на 

безбеден начин да ги 

пријавуваат евентуалните 

влијанија и притисоци со кои се 

соочуваат 

√ Регулирање на начинот и 

постапката за практикување на 

дискреционите овластувања на 

Јавниот обвинител на 

Република Северна Македонија 

Најзначајни активности:  

√ Унапредување на состојбата со човечки 

ресурси 

√ Подобрување на просторните капацитети 

√ Зголемување на техничката опременост 

√ Подобрување на квалитетот на работа и 

стручните капацитети 

√ Зголемување на ефикасност на 

кривичниот прогон  

√ Јакнење на меѓуинституционалната и 

меѓународната соработка 

√ Зголемување на капацитетите за 

транспарентност 

√ Воведување служба за информирање и 

поддршка на оштетени лица и жртви 

√ Зголемена отчетност преку јавна 

презентација на сработеното 

 

ДИГИТАЛИЗАЦИЈА   

Како обемен и комплексен процес 

дигитализацијата ќе се спроведува  

етапно и ќе ги опфати: 

- техничкото опремување на 

обвинителството; 

- воведувањето на дигитални 

решенија за автоматизација на 

процесите во јавното 

обвинителство, пред се 

воведувањето на електронски 

систем за управување и 

распределба на предметите во 

обвинителството; 

 

 

- процесот на поврзување на 

обвинителството со носителите на 

електронски бази на податоци 

- процесот на  

осовременување  

на интерната и  

екстерна  

комуникациска  

мрежа на јавното  

обвинителство. 

 



 

ЗАКЛУЧОК  

Да се биде јавен обвинител на Република Северна Македонија е одговорна 

задача која бара познавање на состојбите и предизвиците со кои се соочува 

обвинителството, искуство во кривичниот прогон, раководни и комуникациски 

вештини, професионален авторитет и доверба кај колегите. 

Искрено верувам дека можам да одговорам на предизвикот да го водам 

Јавното обвинителство, за што имам конкретна визија и план, но и 

решителност тие визии и планови да ги остварам. 

Свесен сум дека ме очекуваат навистина големи предизвици: од успешно 

спроведување на дигитализацијата, преку унапредување на условите и 

квалитетот на работењето, па се до етаблирање на обвинителството како 

орган на кој граѓаните ќе му веруваат и каде ќе се обратат за заштита на 

нивните права. 

Доколку бидам избран на функцијата, посветено ќе работам со единствена 

цел - градење на домашниот и меѓународниот кредибилитет на јавното 

обвинителство како вистински партнер на институциите и на сите граѓани, 

заштитник на сигурноста и на јавниот интерес, ефикасен борец против сите 

облици на криминал.

 

 

 

 

Љупчо Коцевски – кандидат за Јавен обвинител на Република Северна Македонија 


